
Bijirgiri hanjaya bisarsaliao 
habfwibai, bijirsalini raia 

benw – mamlaya jwbbai! Makase sannaifra gwmjwr 
gwswni. Bi dina gwkrwinw sofwigou jebla gaswibw 
mansifwrni jiufra gaswikoubw mitigra Iswrni 

sigangao bijirjagwn 
 (2 Korintiari 5:10). Natai be nwngkou usao badao da kalamtwng –gwswao jwng sanhabdw! Lakh lakh 
mansifra be Study Guide-ao hwnai bisarni kourangkou mwjangtar radab hwnnanwi bujinw mwnbai! Geder 
bisarni swmwndwi Nujahwjanai bijabao hwnai mwnbrwi jataifrao, baknainai arw hambai hwnnaikou 
labwdwng! Natai ma nwngtanga mitigou je Baibelao bisarni aidaya hajarse kebni kruibw barasin hwnai dong? 
Prai gaswibw Baibel lirgirifra bisarni swmwndwi lirdwng, bini kainw be gwnangtar aida. Dose unaonw be aidani 
gejerjwng, tarwinw nwngni megona bekeo jagwn. Gwswao laki: Jwbtha bisarao mwntam sirifwr dong – be 
aidakou forainaiao gwsw hwnanwi nailangdw!

Gabriel dut-a Daniel nw 1844 ni nabini raoao hwnai swrgwni 
bisarni swmwndwi hwdwng. Be bisarao seti sirikou “Jisuni 
nwiti fwinaini sigangnw bisar” bungnai jayw manwna be Jisuni 
fwifinnaini sigang jayw. Mobe hanjani mansifra seti sirini bisarao 
jagwn? Be mabla jwbhwigwn?

“Bisar jajengwnni soma sofwibai, arw Iswra gaoni mansifwrkou sigang bisar kalamgwn”  
(1 Petor 4:17). “Inai maografra inai maolangtwng, arw gajri sannai gwnangfra gajri 
sannaijwngnw tahngtwng: dhwrwmiaya dhwrwmni habakounw maolangtwng, arw 
gwtara gwtarwinw tatwng. Jisua bungw, “Kwnasong! Angw gwkrwi fwigwn! Arw 
safrwmbw gao gaoni maonai badi angnifrai mwnnanggou bantakou angw lwgwao 
labwfagwn” (Nujahojanai 22:11, 12).

Finnai: Be bisara Jisuni nwiti fwinaini sigang jwbgwn. (Be bisarni jagaijennaia 
Study Guide 18 ao fwrmainai 1844 kalarao jadwng.) Gwtang eba twinai, jaifra 
gaokou Kristian bungnanwi dabi kalamw (“Iswrni mansifwr” a Jisu fwifinnaini 
sigang bisar kalam jagwn.

Jwbtha Bisarni Seti Siri

Bisarsaliao swr thagwn? Rwikha kalamgra adalotni  
ukhil-a swr? Bisargiri- hakim-a swr? Dai gwnang  
kalamgraya swr? Sakki-a swr?

“Singhasonfwr dwnnai nubai, ar be singhason fwrni gongseao gwdwni sase bwraikou jofwinai nubai ... Bini 
singhasona or salai ... Bisar saliao niai bisar kalamnw jojenbai, ar bijapfwrkou keobai” (Daniel 7:9, 10). “Angni 
bicafwr, nwngswrw fap kalamyi badi, angw bekou nwngswrnw lirhordwng; natai swrbaya fap kalambla, 
jwngni jananwi Bifaniao kaolainw sase dongkayw, biw be dhwrwmia Jisu Kristoanw” (1 Johon 2:1) 
“Bifaya raokoubw bisar kalama, natai biw Bicajlanw bisarni gaswi ektiarkou hwbai” (Johon 5:22). “Switan 
mungkojanai gwjam jiboua.... Manwna Iswrni sigangao gosongnanwi hor-san jwngni bida- fongbaifwrkou 
dai gwnang kalamgraya Swrgwnifrai garonhorjabai” (Nujahojanai 12:9, 10). “Jaia Amen, fwtaijagra arw 
nonggou sakki; arw Iswrni swrjinaimanifwrni gudi” (Nujahojanai 3:14). (Kolosiari 1:12-15 koubw 
naidw.)

Finnai: Bisarsaliao, gwdwni, Iswr Afa jiraigwn. Biw nwngkou jwbwt onnw (Johon 16:27). Switan lo nwngkou dai 
gwnang kalamgra. Swrgwni bisarsaliao, Jisu, jaia nwngkou onnw – arw biw nwngni gahamsin lwgw – binw nwngni 
basaigra hakim, bijirgiri, arw sakki jagwn. Arw biw somaikira ladwng je “bisara gwtarfwrni takwi subida gwnang 
kalamgwn” (Daniel 7:22).

Jisu fwifinnaini sigang bisar janaini 
fwrmankou boha mwnnw? Ma 
bwswnkantijwng bisarkalamgwn? 

Iswra safrwmbw mansifwrkou mitikaywbla, manw bisar 
kalamnaikou nanggou? “Bisar saliao niai bisar kalamnw 
jojenbai, ar bijapfwrkou keobai” (Daniel 7:10). “Bini unao 
gwtwi, gedert arw undwi boikoubw singhasonni sigangao angw 
gosongnanwi tanai nubai. Bijapfwrkou bekeonai jabai, arw 
gwtangni bijapkoubw bekeonai jabai. Gwtwifra gao gaoni maonai badi 
be bijapao jerwi lirnanwi dwnjadwng, bebadinw bisar kalamjabai” (Nujahojanai 20:12). “Jwngkou sokogra 
ayenjwng bisar kalamjagwn hwnnanwi nwngswrw mitinan, be ayen badi bung arw mao” (Jakob 2:12). 
”Manwna jwngw songsar, arfofwr arw mansifwrjwng naijagra jabai” (1 Korintiari 4:9).

Finnai: Be bisarsalini fwrmana “bijabfwr”-nifrai fwiw jerao safrwmbw mansifwrni gaswibw maonaifra rwkha rwkha 
lirjwbnai dong. Dhwrwmiafwrni takwi, gaswibw nunw mwnnai badi biswrni aros kalamnai, gwsw fafinnai, arw fap 
kema kalamnaifra lirnai dong. Be lirnaini gejerjwng fwrman kalamw je Iswrni bwlwjwng Kristianfra gwsw swlainaini 
jiu kaminw hayw. Iswra gaoni gwtar mansifwrjwng kusi arw biswrni jiufwrni fwrmankou fwsaonw mwjang mwnnw. 
Bisara bekou rwkha kalamgwn je “Be batraya nongtargou, jaia Jisu Kristoniao tayw, biswrha dosi kalamjanai gwia, 
jaifra mwdwmjwng tabaia, natai atmajwng tabaiw” (Romari 8:1).

Iswra Ji Hukumni ayenjwng bisar kalamgwn (Jakob 2:10-12). Bini ayenkou swfaibla fap jayw  
(1 Johon 3:4). Ayenni dhwrwmiaya Bini gaswibw mansifwrni jiufrao Jisuni gejerjwng jafungsargwn  
(Romari 8:3, 4). Jaifra befwrw janw haya hwnnanwi bungw biswrw Jisuni bwswn arw Bini gwhwkou sondeho 
kalamw.

Bisara Iswrkou mitihwnaini takwi nonga. Biw sigangnw gaswikoubw mitikayw (2 Timoti 2:19). Basai janaifra, 
fapjwng nasoi janai songsarnifrai swrgwao fwigwn. Gwtar arfofwr arw fap-ao gwglwiyi songsarni gwtarfra, 
mwnnwibw hanjani dwlwfra songsarni mansifra Iswrni raijwao habnaikou gwnw gwtw mwngwn manwna biswrw 
fapkou arwbao ujikanghw finnw hagou. Binikainw, bisara rwkha rwkhaywi biswrnw bekeonanwi hwnai jagwn arw 

gaswibw swnglufwrni finnaikou hwnai jagwn. Switanni bitangkia oraibw Iswrkou dusi kalamnw, je 
Biw mwjang nonga, onagari, onnai gwia, arw wswitw. Befwrni gejerjwng 

gaswibw muluga gwnangtar batrakou bujinw hayw je Iswra besegrapsin 
fapifwrni takwi swiswgra. Iswrni gwtar akukou mitihwnaiabw arwbao 

gwnangtar bisarni jahwn (Nujahojanai 11:16-19; 15:2-4; 16:5, 7; 
19:1, 2; Daniel 4:36, 37). Gwswao laki Iswra ma badiywi bisarkou 
kalamdwng beni takwi Biw baknai jatwng arw gourob kalam jatwng.

4 Jisu fwifinnaini sigangni bisarao mansini jiuao ma bahagwa 
nwjwr hwnai jagwn? Ma aidaya rwkha kalamnai jagwn? 
Bantafwr,hwgwnkou mabrwi tirangta lanai jagwn?

“Mansia mwjang eba gajri jekouki maoamanw, srwtwi maoblabw Iswra jwng ni gaswi maonaifwrkou 
bisar kalamgwn” (Upodesgiri 12:14). “Butumnai soma sofwiagoumani mai arw garua, mwnnwikoubw 
dernw hw ... Mansini Bica houaya gaoni Raijwnifrai arfofwrkou twnhornanwi fap-ao dwidenlangnai 
safrwmkoubw arw jaifra inai habafwr maow” (Matai 13:30, 41). ““Kwnasong! Angw gwkrwi fwigwn! 
Arw safrwmbw gao gaoni maonai badi angnifrai mwnnanggou bantakou angw lwgwao labwfagwn” 
(Nujahojanai 22:12).

Finnai: Bisarao gebengwi gaswikoubw gudi bikha bijirnai jagwn, bijwng lwgwse gaswibw singni arw erswnanwi 
dwnkwmanai maonaifwrkoubw bisar kalamnai jagwn. Be jahwnni takwinw, be seti sirini bisarkou “naibijir kalam naini 
bisar” bungnai jayw. Be bisarao jaifra gaokounw Kristian bungnanwi layw biswrni basai janaikou rwkha kalamnai 
jagwn. Bekoubw rwkha kalamnai jagwn jaifwrni munga seti sirini naibijir kalamnaiao bisar kalam janai nonga. Jwngw 
doyajwng basai jablabw, theubw banta hwnaia kamanifwr, maonaifwr, eba akol-aku jwng jagwn – jaia Kristianfwrni 
gubwi fwtainaikou fwrman kalamw (Jakob 2:26).

Jwbtha Bisarni Nwiti Siri

Nujahwjanai 20 balabao hwnai swrgwni bisarao 1,000 
bwswrni somao mobe hanjani mansifra bijirjagwn?
“Iswrni mansifra songsarkou bisar kalamgwn hwnnanwi nwngswrw mitia na? Jwng 

arfofwrkounw bisar kalamgwn hwnnanwi nwngswrw mitia na?” (1 Korintiari 6:2, 3). “Bini unao 
angw singhasonfwr, arw bi singhasonfwrao bisar kalamnw ektiar hwjanai mansifwrkou jonanwi tanai 
nubai”(Nujahojanai 20:4).

Finnai: Jai “gwtarfwr” – jaifra gaswibw jugfwrnifrai basai janaifwr jaikou Jisua gaoni kebnwini fwifinnai somao 
swrgwao langgwn, biswrw jwbtha bisarni nwiti siriao bahagw lagwn. Homna la mwnse nokora swrgwao dihunna 
mwnbai je gaoni angw onsula bicaya swrgwao gwia jaia sitar jadwngmwn – natai sitarnai mansia swrgwao 
dong. Jebw sondeho gwia biswrni takwi swnglai finlaia nangtargwn. Be nwiti sirini bisarao gaswibw swnglufwrni 
finnaifwrkou mwngwn. Safrwmbw jaifra basai jayakwi (biswrjwng lwgwse Switan arw bini arfofrabw) basai janaifwr 
jwng naibijir kalam jagwn, arw jwbthayao Jisuni tirangta lanaikou raji jananggwn, safrwmbw orai somni boratni 
lagwi. Bekou boibw mitinw mwngwn je bisara gao harsingni batra nonga. Beni ongaywi, Jisukou sibinw eba gubun 
bigbakou sibinaini takwi mansifra sigangnw saikonanwi lanaikou be bisara gwrlwiywi rwkha kalamw  
(Nujahojanai 22:11, 12). (1,000 bwswrfwrkou, Bijirna naifin naini takwi Study Guide 12 kou naidw.)

Jwbtha Bisarni Tamti Siri

Mabla arw boha tamti sirini jwbtha bisara jagwn? Be sirini bisarao 
ma gwdan hanjafra thagwn?
“Be somao biw Jerusalemni sanjaha olib hajwni sayao gosonggwn. Ar jwngni FWRBU 

Iswra gaoni gaswi gwtarfwrkou lwgwao lananwi fwigwn. ... Saha Gebanifrai kwlaha Rimmonsim 
gaswibw soman kalamjajwpgwn” (Zekaria 14:4, 5, 10 KJV). “Bini unao angw be gwtar nwgwr, be jabai, 
gwdan Jerusalemkou Swrgwnifrai Iswra horbai. Houa gwdanni takwi hinjao gwdankou jerwi sajaiw, be 
nwgwrabw bebadinw sajaijakanai” (Nujahojanai 21:2). “Hajarse bwswrni unao Switana jwpjanainifrai 
hogarjagwn, arw biw tahngnanwi gaswi buhumao serkai-ferkai jananwi tanai harikou, be jabai, Gog 
arw Magogkou Swlwihwigwn, arw lwitwni balaya jesebang, esebang mansifwrkou daohani takwi jo 
kalamhwigwn” (Nujahojanai 20:7, 8).

Finnai: Tamti bisarni siria be firtimiaonw jagwn Nujahwjanai 
20 balabni 1,000 bwswrni jwbnaiao – gwtar nwgwr jwng 
lwgwse be firtimiao Jisuni tamti fwinaini unao. Jaifra gwtangwi 
tangdwngmwn, gaswibw dustofra, biswrjwng lwgwse Switan 
arw diabolfrabw beao thagwn. 1,000 bwswrni unao gaswibw 
jugni dusto twinaifra fwtangjafingwn (Nujahojanai 20:5). 
Switana mwnse bwlw-gwra jwng mansifwrkou bomrainaini 
takwi fwsaonaini afad dagwn. Swmwnangtaoywi, biw firtimini 
gaswibw hadorfwrkou bomrainw hagwn je biswrw kouse 
jananwi gwtar nwgwrkou saglwbnw hagwn.

Beni unao ma 
jalangbaogwn?
“Arw be mansifra buhumni 

jeraobw tahngnanwi Iswrni mansifwrni 
bada arw bini onnai nwgwrfwrkou 
bengkonhwigwn; natai Swrgwnifrai 
ort ongkarbwnanwi biswrkou songhar 
kalamgwn” (Nujahojanai 20:9).

Finnai: Dustofra nwgwrkou sarigiding bengkongwn 
arw gaglwbnw tamtim jagwn.

8 Biswrni daohani bitangkikou ma hengta hwkw, arw  
bini fitaia ma jakw?

“Bini unao gwtwi, gedert arw undwi boikoubw singhasonni sigangao angw gosongnanwi 
tanai nubai. Bijapfwrkou bekeonai jabai, arw gwtangni bijapkoubw bekeonai jabai. Gwtwifra gao gaoni 
maonai badi be bijapao jerwi lirnanwi dwnjadwng, bebadinw bisar kalamjabai”  
(Nujahojanai 20:12). “Manwna Jwngw boibw bisar kalamjanw takwi Kristoni sigangao nujatar 
nanggwn. Safrwmbw be dehayao tanai somao jaia jerwi maodwng, mwjang eba gajrianw jatwng, gao 
gaoni maonai badi boibw bantakou mwngwn” (2 Korintiari 5:10). “Fwrbua hwndwng, nongtargouwi 
angw gwtang Iswr, safrwmbw angni sigangao hantu koraigwn, arw angkou Iswr hwnnanwi safrwmbw 
siman lagwn ... Jwng safrwmbw gaoba gao maonaini finnaikou Iswrnw hwnanggwn” (Romari 14:11, 12).

Finnai: Horkabwi, Iswra nwgwrni sayao nujafwibai (Nujahojanai 19:11-21). Switwni soma sofwibai. Songsar 
jagaijennainifrai safrwmbw gwmanai jiufra, biswrjwng lwgwse Switan arw bini arfofrabw , da Iswrjwng bisar kalam 
jabai. Gaswibw megonfra rajanibw Rajani tingjwng nwjwr jabai (Nujahwjanai 20:12).

Safrwmbw Jiua Bijirna Naifinjabai 
Be somao, safrombw gwmanai houa arw hinjaoa gaoni jiuni sologkou gwsw kangfingwn: Gwsw gudungjwng, gwsw 
fafinnaini takwi, Iswrni oraisom kaolainai; bi najatabnai, bi fica rao; bi gwmwtaowi gole gole gwsw janaimwn; bi gole 
gole siman jayi. Befwr gaswibw beao dongjwbw. Be bisarni rwkhakou raobw jujinw hanai nonga. Beni nonggubwigou 
switwkou raobw bwkarnw hanai nonga. Iswra lubwiw je gaswibw dustofra furaywi bujitwng. Gaswibw batrafwrkou 
rwkha kalamnaini takwi Iswra nanggou kini fwrmanfwrkou jogar kalam jwbgwn. Bijab arw lirnanwi dwnnaia dong.

Jebw Hwkmanaia Swlinai Nonga 
Iswrjwng jebw nokrangni hwkmanaia gwia. Gaswibw fwrmanfwrkou Biw 
fwjwbsrangakwi. Dwnkma naini takwi jebw gwia. Gaswibw bekeo janaini, 
gaswibw mansifra jaifra gwtangwi dongmwn arw gaswibw mwjang arw gajri 
arfofra be faotaini krui tunfaotaikou naijwbgwn.

Gwmanaifra Hantu Korai Nangjwbgwn 
Horkabwi jangkritai jagwn. Sase gwmanai mansia hantu korai nanwi gaoni 
gaswibw daifwrkou siman layw je Iswra bijwng jwbwt mwjang kalam dwngmwn. 
Gaoni okra dubgangni takwi biw fapfwrkou nagarakwi. Arw da sarigiding, 
mansifra arw gajri arfofra hantu koraidwng (Filifiari 2:10, 11). Beni unao 
mwnse geder lwr swr, kebseaonw, gaswibw subungfra arw gajri arfofra, 

biswrjwng lwgwse Switanabw, Iswrni sigangao gugrub nanwi siman lajwbbai (Romari 14:11). Biswrw talla 
tullaywi rwkha kalam jwbbai je Iswrna dai gwnang nonga, biswrw bekeonanwi sakki hwjwbbai je Iswra onsula, niayi, 
arw biswrkou doyajwng bahaidwngmwn.

Gaswibw Siman Lajwbbai Je Bisarni Bitwnna Tik 
Gaswibw siman lajwbbai je biswrni sayao twinaini bitwnna tik – be mwnse lo fapkou somadan kalam naini lama. 
Safrwmbw nwrwk-ao fwjwbsrangnai mansifwrkou bungnai jagwn, “Nwngw gaokounw fwjwbsrang nanwi labai” 
(Hosea 13:9 KJV ). Da Iswra gaswibw nokrangni mulugfrao nujabai. Switanni dai gwnang kalamgraya arw dabi 
kalamgraya da nujajwbbai je Switana fapitiya gwsw gwrani togaigra.

Ma kamanifra fapkou mulugnifrai bwkargwn arw dhwrwmiafwrni 
takwi unao rwikhati no jagwn?
“Biswrw...nwgwrfwrkou bengkonhwigwn; 

natai swrgwnifrai ort ongkarbwnanwi biswrkou songhar 
kalamgwn ... Swlwigra Switana be jwngnai ort arw gondokni 
lwitwao garson jagwn” (Nujahojanai 20:9, 10). “Dustufra 
nwngswrjwng gaflejananwi hatofla badi jagwn” (Malaki 4:3). 
“Nai, Ang gwdan nokrang arw gwdan firtimi swrjidwng”  
(Jesaia 65:17). “Jwngw gwdan nokrang arw gwdan buhumkou 
lama naidwng beao boibw dhwrwmiafra tagwn”  
(2 Petor 3:13). “Da, mansijwng kaminw Iswra fwibai! Biw 
mansifwrjwng tafagwn, arw biswrw bini mansifwr jagwn. 
Iswra gaonw biswrjwng tafagwn, arw biswrni Iswr jagwn” 
(Nujahojanai 21:3).

Finnai: Swrgwnifrai or-a dustofwrniao gwglwigwn. Oraini takwi or-a mulugnifrai fap arw fapifwrkou furaywi 
fwjwbsranggwn. ( Nwrwkni or-ni swmwndwi furaywi mitinaini takwi Study Guide 11 ao naidw.) Be Iswrni bicafwrni 
takwi jwbwt duku arw hangma sunaini som jagwn. Be nonggubwigou batra je nwrwk-ao safrwmbw mansifwrni 
swrba sase angwa eba lwgwa be nwrwkni or-ao thatargwn. Dwidengiri arfofra nwrwk-ao gwmanai mansifwrnitakwi 
gaptargwn jaia gwbao bwswrnifrai rwikhati hwbwdwngmwn arw onbwdwngmwn. Kristoabw gapgwn jaia bese 
gwbao somnifrai onnanwi kaolaitabdwngmwn. Bi duku nangnaini somao, onsula Afa Iswrni bikha kamnaikou raobw 
bijirnw hanai nonga.

Gwdan Nokrangfwr arw Firtimi 
Obla Fwrbua gaswibw basai janaifwrni mwdwikou hugar nanwi hwgwn 

(Nujahwjanai 21:4) arw Gaoni gwtarfwrni takwi gwdan nokrangfwr arw 
mwnse gwdan firtimi swrjigwn. Arw boinibw krui gahamsina, Biw beao 

Gaoni mansifwrjwng oraisom thafasigwn!

10 Mabrwitw Gwjam Rodaini Gwtar Tambuao Fwtar 
janaini Dina dhwrwmni hudafra bisarkou fwrmaiw 
arw fapkou kwmwrnaini takwi arw mulugao 
gwrwblainaikou labwfinnaini takwi Iswrni bitangki 
jakw?

Finnai: Study Guide 2 ao, jwng swlwngbai je Switana Iswrkou nongkaiywi dusi kalamdwng arw Iswrjwng jujidwng, 
mulugao fapni gajri caokou labwdwng. Gwdw Israelni somao Fwtar janaini Dina, nerswnfwrni gejerjwng fwrwngdwng, 
je Iswra fapni jengnakou somadan kalamgwn arw fwtar janaini gejerjwng mulugao gwrwblai hwfingwn. (Atonement-ni 
wngtia “at-one-ment,” eba “gaswikoubw furaywi Iswrni badi gwrwblainaiao labwfinnai.”) Firtimini dhwrwmsaliao, hudafwrni 
sirifra:

A.	� Subungfwrni fapfwrkou nimaha kalamnaini 
takwi Fwrbuni bwrmakou buli hwnai jayw.

B.	� Doyani asonao gwjousin douria thwikou sasrina 
hwyw.

C.	� Bisara bebadi siriao jaywmwn:
1) Dhwrwmiafra rwkha kalam jayw

2) Fapifra bwkar jayw

3) �Dhwrwmsalinifrai lirnan dwnnai fapfra bwkar 
jayw

D.	� Lirnan dwnnai fapfra ajajelni bwrmani sayao 
dwnnai jayw.

E.	� Ajajelni bwrmakou bala hamayao dwnhwinai 
jayw.

F.	� Fap-a subungfwrnifrai arw dhwrwmsalinifrai 
gwgw kalam jayw.

G.	� Gwdan bwswra safa 
slet lirjagra ontai badi 
jagaijenw.

Gwtar Tambuao hudafwrni sirifra nonggubwigou fwtar janaini jataifwr jaifra swrgwni dharwmsaliao 
fosong janaini – mulugni takwi swrgwao Iswrni rajthaoni. Gwjouao hwnai seti aidaya gahaiao hwnai nerswni jatai; 
gwjwouao hwnai nwiti aidaya gahaiao hwnai nwiti aidani nerswn, bibadinw baidi baidi. Nwjwrhw mabadi rwkhaywi Iswra 
geder gwrwblainaini jataifwrkou nerswnfwrni gejerjwng fwrmaidwng:

A.	� Subung maharini ongaywi Jisua buli jananwi 
twibai (1 Korintiari 15:3; 5:7)

B.	� Jisu, jwngni douri gedera, Iswrni mohorao 
mansifwrkou labwfinw (Ebraiari 4:14-16; 
Romari 8:29).

C.	� Bisara mwjang arw gajrifwrni jiufwrkou rwkha 
kalamnai jayw– arw beni unao swrgwni 
dhwrwmsalinifrai fapfwr lirnan dwnnaifwrkou 
bwkar jwbw (Nujahojanai 20:12;  
Tonhorjanai 3: 19-21).

D.	� Fapkou ujikangnaini takwi arw mansifwrkou fap-
ao kwklwinaini takwi Switana jwbthayao dainigiri 
jayw (1 Johon 3:8; Nujahojanai 22:12).

E.	� Switana “bala hamayao” dwnjayw  
(Nujahwjanai 20 balabni 1,000 bwswrfwr).

F.	� Switan, fap, arw fapifra bwkar jayw  
(Nujahojanai 20:10; 21:8; Gitfor 37:10, 20; 
Nahum 1:9).

G.	� Iswrni mansifwrni takwi gwdan firtimi swrjinai 
jagwn. Fapjwng gaswibw gwmanaifra Fwrbuni 
gwtarfwrni takwi mwnjwbfinbai (2 Petor 3:13; 
Tonhorjanai 3:20, 21). 

Be study Guide-ni bisarni  
aidayao ma gaham radabfwr dong?

Swrgwni bisarni takwi nwngkou Iswra tam 
tim kalamnaini takwi hefajab kalamnw 
somai kira ladwng, jebla nwng Jisukou gaoni 
jiuao hangkraigwn arw gwswao thanaini 
takwi gonaigwn. Nwngtanga Bikou dinwinw 
hangkraigwn na?

Jeblasim muluga arw biao gaswibw thanaifra fap ujikangnaini 
sigangao jwrwi dongmwn bi badi jayagoumani fwtar janaini dina 
fura janai nonga –bijwng lwgwse fap-a arwbao ujikangfin baonai 
nongliani rwkha jayagoumani fwtar janaini dina fura jaya.

Finnai: Be gaham radabkou jwng gubwiraoao nwngtangni takwi gahaiao hwbai...

A.	� Iswra gaoni gwsw badi fapni jengnakou somadan kalamgwn, be kamania gaswibw mulugni sigangao nujahwnai 
jagwn. Bisarni gubwi jahwna benw (Nujahojanai 19:2).

B.	� Be bisara Iswrni mansifwrni mwjangni takwi kalamnai jagwn (Daniel 7:21, 22).

C.	� Dhwrwmiafra orai somni takwi fapnifrai rwikhati jagwn (Nujahojanai 22:3-5).

D.	� Fap-a bwkar janai jagwn arw mablababw ujikangfinnai nonglia (Nahum 1:9).

E.	� Adom arw Haoani gejerjwng jesebang gwmabai gaswibw basai janaifra mwnfin jwbgwn  
(Nujahojanai 21:3-5).

F.	� Dustofra kamnanwi hatofla jajwbgwn – jwba jase swinangnai nonga (Malaki 4:1).

G.	� Bisarao, Jisuanw, bijirgiri, gahai ukhil, arw sakki (Johon 5:22; 1 Johon 2:1; Nujahojanai 3:14).

H.	� Iswr Afa arw Bica sanwibw jwngkou onw, Switanasw jwngkou dai gwnang kalamw (Johon 3:16; 17:23; 13:1; 
Nujahojanai 12:10).

I.	� Swrgwni bijabfra dhwrwmiafwrni takwi hefajab jagwn manwna beni gejerjwng Iswra biswrkou mabadi rwikha 
kalamgwn bikou dintigwn (Daniel 12:1).

J.	� Kristoniao thagrafwrni takwi jebw dai gwia. Bisara switwni gejerjwng fwrman kalamjagwn  
(Romari 8:1).

K.	� Iswra tik nonga hwnnanwi sasebw atmaya (mansi eba arfo) a kwifwt hwnai nonga. Be gwswni gwrwblainai jwng 
Iswra gaswibw mansifwrkou onnai, tik, mahi arw doyalujwng bahaibwdwng (Filifiari 2:10,11).

Nwngni Finnai:    

Nwngni Swnglufwrni Finnaifwr
1.	 Jisukou basaigiri hwnnanwi najaona lanaini gejerjwng arw Fwrbu hwnnanwi 

najaona lanaijwng ma farakti dong?
Finnai: Beni faraktia wngtigwnang. Jebla nwng Bikou Basaigiri hwnnanwi najaona layw, Biw nwngkou dai 
gwnang arw fapni bitwn nifrai basaiw arw nwngnw gwdan jiu hwyw. Biw nwngkou fapitiya nifrai dhwrwmiao 
swlaiw. Be swlai-swloa beseba gwmwtao arw basai janaini takwi gwnangtar. Bekou nagar nanwi raobw basai 
janaikou mwnnw haya. Theubw, Jisua be jaigao nwngni jiuao basai naini kamanikou fwjwbtoakwi. Nwngw 
gwdanwi sari jabai, natai nwngw Jisu badi janw jouga langnagou (Epesusari 4:13). Jebla nwng Jisukou 
gaoni jiuni sasongiri – Fwrbu hwnnanwi sanfrwmbw najaow, Obla Biw, Gaoni gwmwtao kamanijwng nwngkou 
doyajwng Kristoniao Kristianni akol akuao jouga langnanwi bwisw gwra kalamgwn (2 Petor 3:18).

Jwngni Lamayao - Jengna
Jwngni jiuao jengnaya benw je jwngw gaoni jiukou gaoni gwsw badi salainw najaw arw gaoni lubwinai badi 
tirangta layw. Baibela bekou “wnniai” bungw- be fap (Jesaia 53:6). Jisukou gaoni Fwrbu kalamnaia jwbwt 
gwnangtar je Gwdan Rodaiao “Fwrbu” kou 766 kebfwr hwdwng! Twnhorjanai bijabao lo “Fwrbu”kou 110 kebfwr 
hwdwng arw “Basaigiri” kou kebnwi lo hwdwng. Binikainw Jisukou jwngni jiuni Fwrbu arw Sasongiri hwnnanwi 
mitinaia besegrap gwnangtar.

Gwnangtar Bitwn - Jisukou Fwrbu Kalamnaikou engarnai
Jisua gole gole gaokou jwngni jiuao Fwrbuni dabi kalambai tadwng manwna Bikou wrwinw Fwrbuni kirti lo 
ganhwbla Jisu Kristoanw Fwrbu hwnnaikou baogargwn arw gwnangtar bitwnkou engarnai jagwn  
(2 Korintiari 4:5). Jeblasim jwng Jisukou gaoni jiuni Fwrbu hwnnanwi gonainan lanai nonga oblasim jwng 
Kristoni dhwrwmiao furawi jouganw hanai nonga. Beni ongaywi, jwng “dukutia, onkangjatao, haoria, langtia 
arw kana” jananwi thabai thagwn – arw beni krui gajrisin sannaia benw je “jwngha jebw nanggou gwia” 
(Nujahojanai 3:17).

2.	 Fwtar janaini dinao Iswrni mansifwrni lirnan dwnnai fapfra ajajel bwrmaniao 
langbaibla, ma bibw jwngni fapfwrni biban bangra jayakwi nama? Jisu lo jwngni 
fapfwrkou bandwng nama?
Finnai: Ajajel bwrma, jaia Switankou fwrmaiw, jwrwiblabw jwngni fapfwrkou banna eba fapni takwi jiukou 
hwakwi. Fwrbuni bwrma, jaikou Fwtar janaini dinao buli hwdwng, biw Jisukou fwrmaiw, jaia jwngni fapni takwi 
Kalvari krusao gaoni jiukou hwbai arw basai janaikou rwkha kalambai. Jisu lo “Songsarni fapkou bangraya” 
(Johon 1:29). Switana gaoni fapni takwi sajai hwjagwn (jwrwi gubun fapifra hwjagwn –  
Nujahojanai 20:12-15), bijwng lwgwse bini bibana (1) Fapkou jahw naini takwi, (2) gaoni gajri akol akufwrni 
takwi, arw (3) be firtimiao fap kalamnw tulunga hwnaini takwi. Iswra bikou fapni takwi rwkhawi dai gwnang 
homgwn. Beni takwinw be nerswni wngtia, fwtar janaini dinao ajajel (Switan) bwrmaniao songsarni fapmanikou 
hwjwbnai jagwn.

3.	 Jaifra fapfwrkou siman layw Baibela rwkha je Iswra biswrkou nimaha hwyw (1 John 1:9). 
Bebw rwkha, je fapfra kema jablabw, fapfwrkou lirnan dwnnaia swrgwni bijabao jwbnai 
somsin thabai thagwn (Tonhorjanai 3:19-21). Fapfra kema mwnnai somao manw bwkar jaya?

Finnai: Beao mwjangtar wngti dong. Jeblasim dustofwrni bisara 
jwbnai nonga oblasim swrgwni bisara jafungsarnai nonga - songsar 
jwbnaini sigang dustofwrni songhar janaini sigangsw fapfra bwkar 
jagwn. Iswra jwbtha bisarni tamti sirini sigangnw fapfwrni lirnan 
dwnnaikou fwjwbsrangwbla, Iswra gwbang fapfwrkou hwkma naini dusi janw hagou. Gaswibw akol akufwrni 
lirnan dwnnaia bisar fura janaisim bekeonan thagwn.

4.	 Makasefra bungw je bisara krusaonw jwbbai. Gubunfra bungbaow je bisara 
twinaiao jayw. Ma jwng rwkha janw hayw je be Study guide-ao hwnai bisarni soma 
tik dong?
Finnai: Nongou. Bisarni soma rwkha hwnnanwi jwng lanw hayw, Iswra Daniel 7 balabao 7 kebfwr rwkha 
kalamnai jadwng. Nwjwr hw, Iswra bises somni takwi sondeho gwnang dwnna. Iswrni sajainai somfra be balabao 
be badiywi hwdwng (8-14, 20-22, 24-27 sirifwr):

A. Gong ficani gwhwa AD 538-1798 sim sason kalamdwng. (Study Guide 15 kou naidw.)

B. Bisara – 1798 ni unao (1844 nifrai jagaijenw arw Jisuni kebnwi fwinaini somsim jagwn.

C. Iswrni gwdan raijwa – bisarni unao gaison jagwn.
Iswra rwkha kalamw je bisara krusao eba twinaiao jaya, natai 1798 arw Jisuni kebnwi fwifinnaini gejerao jayw. 
Gwswao laki je seti arfoni radab-abw beni bahagwao dong, “Bini bisar kalamgwn soma sofwibai”  
(Nujahojanai 14:6, 7). Be jwbnai bwtwrao Iswrni mansifra songsarni mansifwrnw Iswrkou baknainaini takwi 
kwnta nangou manwna jwbtha bisara da jagasenw dong! 

5. Bisarni swmwndwi swlwngnaini gejerjwng jwng ma aidafwrkou rwngnw hagwn?
Finnai: Gahaiao mwnba aidafwrkou nailangdw:

A. �Iswra gaoni kamanikou maonaini sigang mansini takwi gwbao som janw hagou, natai Bini soma tik. Raobw mansia 
bungnw hanai nonga “ang bujiakwi” eba “ ang mitiamwn.”

B. �Jwbthayao Switan arw gaswibw gajrifra bisarni gejerjwng Iswra somadan kalamjwbjagwn. Jwbtha bisara Iswrni 
kamani arw Biniao gaswibw fwrmanfra dongjwbw, beni takwi jwng gaojwng gao bisar kalamlainw nanga arw 
Bikounw bisarkou kalamnw hw. Iswrni bisar kalamnaini kamanikou jwng akaiao lanaia ginangouni batra. Be Bini 
ektiarkou senai badi jayw.

C. �Iswra jwngnw saikonaini takwi udangsrikou hwdwng mabrwi jwng Bijwng swmwndw lakigwn arw swrkou jwng 
sibigwn. Oblabw, Bini gwtar raoni berekaywi jwng saikobla bini gilu balu fitaikou mwnnaini takwi tam tim jadw.

D. �Iswra jwngkou esegrap onnw je jwbnai bwtwrao jataifwrkou rwkhaywi mitihwnaini takwi Biw Daniel arw 
Nujahwjanai bijabfwrkou jwngnw hwbai.

E. �Switana jwngkou bra braywi fwjwbsrangnw tirangta labai. Bini bomrainaini bitangkia esegrap gitao batao arw fwtai 
hwnw hagra je ese lo mansifra bini akainifrai bargonw hagwn. Jwngni jiuao sanfrwmbw Jisuni tangkangfinnaini 
gwhw nongabla jwngw Switanni fandwnifrai bargonw hanai nonga, jwngw Switanjwng fwjwbsrang jagwn.

Study Guide 15: Kristoni Hengtaya Swr?
Study Guide 16: Nokrangnifrai Arfoni Radabfwr
Study Guide 17: Iswra Bitangkifwrkou Banaidwng
Study Guide 18: Tik Somaonw!
Study Guide 19: Jwbtha Bisar
Study Guide 20: Junarni Hangkw
Study Guide 21: USA a Baibelni Bhobisot Baniao
Study Guide 22: “Gubun” Hinjao
Study Guide 23: Kristoni Hinjao
Study Guide 24: �Gwnwkw arw Jadugwrfwrkou Iswra Tulunga hwyw Nama?
Study Guide 25: Iswrniao Jwng Bhorsa Kalamw?
Study Guide 26: Onnaia Gwsw Swlaiw
Study Guide 27: Unfinlia

Be Study Guide a 27 fariaoni mwnselo!
Mwnfrwmbw aidaya gwmwtao nwngoutarfwrjwng bungfobna dong bifwrw nwngkou 

arw nwngni nokorkou  swlaihwgwn arw oraisomni lagwi jwrnaini mijing hwgwn.  
Be forainaiao dwidengra mwnfrwmbw bijabkou nagarnw nanga!

Nwngthanga jwngni sigangni 14 Study Guides-kou nubai na? Nuakwibla, be hwnai tongao lirhortardw.
Amazing Facts India, Post Box No 51, Banjara Hills, Hyderabad - 500034 

Beyao Nwngtangni Bibungti Eba Swnglupwrkwo lirnanwi Swngdw

1.	 Jwbtha bisarao mwnfse sirifwr dong? (1)
	�Do 	   Se 	   �Tam

2.	 Seti sirini bisarni swmwndwi switwkou 
anjart kalamnan naidw. (7)

	�Be Jisuni kebnwi fwifinnaini sigangni bisar.
	�Be 1844 ao jagaijendwng.
	�Be da jagasenw dong.
	�Switana dusigra.
	�Gabriel dut-a bisargiri.
	�Iswra hakhim.
	�Jona nabia sigangnw bungrwdwngmwn.
	�Iswrni Hukuma bisarni bwswnkanti.
	�Be Kristian hwnnanwi dabi kalamnaifwrni takwi 
mwjang bisar jagwn.

3.	 Gahaiao hwnai nwiti sirini bisarao, jaia 
1,000 bwswrni somao jagwn befwr 
mobe batrafra switw? (3)

	�Gaswibw jugni dhwrwmiafra beao thagwn.
	�Switana bisar jafunai somao digdar kalamgwn.
	�Gaswibw Switanni sajaikou niaiyi hwnnanwi raji 
jagwn.
	�Switanni arfofra nimaha kalam jagwn.
	�Dustofra gaoni mwnnanggoukou dabi kalamgwn.
	�Dhwrwmiafra mitinw mwngwn je bini angw 
lwgwfra manw swrgwao gwia.

4.	 Jisua bisarao mwntam gwhwfwrjwng 
maogwn. Befwr ma? (3)

	�Bisargiri
	�Sakki
	�Bisar khungiri
	�Bijirsalini clerk
	�Rwikhagiri ukhil

5.	 1,000 Bwswrni jwbthayao gwtar 
nwgwrkou bengiding naini unao 
dustofra mansi mohorwi bisarao 
thagwn. (1)

	�Nongou. 	   Nonga.

6.	 Safrwmbw gwmanai mansi arw arfonw 
Iswra rwkha kalamgwn manw biswrw 
gwmakw? (1)

	�Nongou. 	   Nonga.
7.	 Mobe bisarni siriao safrwmbw 

mansifra (mwjang arw gajri) jaifra 
tangdwngmwn, biswrjwng lwgwse 
gaswibw dusto arfofra arw Switana bw 
thajwbgwn? (1)

	�Seti siri – dani bisar jabai thanai, Jisu fwifinnaini 
sigang
	�Nwiti siri – 1,000 bwswrni somao
	�Tamti siri – 1,000 bwswrni jwbnaiao

8.	 Swrgwni bisarao manw lirnan dwnnai 
bijabfwrkou nanggou? (1)

	�Tar jataifwrkou Iswrnw mitihwnw
	�Iswr baogarnaikou gwswkang hwnw
	�Arfofwrnw mabafwr maohwnw
	�Mansifwr, arfofwr, arw mulugfrao thagrafwrkou 
bujihwnw hefajab kalamgwn je Iswra tik arw 
dhwrwmia jwng bisar kalamgwn.

9.	 “Atonement” ni wngtia “gaswibw 
batrafwrkou furaywi Iswrni 
gwrwblainaiao labwnai.” Gahaiao 
hwnai mobe batrafra swrgwni fwtar 
janaini dinni bahagw? (5)

	�Krusao Jisuni twinai
	�Bisar
	�Jisua jwngni geder dourini kamani-maonai
	�Nuhuni somao dwi bana lwmnai
	�Daniel-a singhoni dondorao
	�Fap arw fapifwrni jwbtha songhar janai
	�Gwdan nokrangfwr arw gwdan firtimini swrjinai

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

Arw gaswibw swnglupwrni pinnaikwo hwnw ti kalam!

10. Gahaiao hwnai mobe batrafra bisar 
janaini gejerjwng gaham radab? (5)

	�Bisara gwtarfwrni mwjangni takwi tirangta lanai 
jagwn.
	�Diabolfra oraisomni lagwi kambai thagwn.
	�Fap-a arwbao mablababw jafin baonai nonglia.
	�Gwbao somni unao fap-a ujikangfingwn.
	�Jisua jwngni bijirgiri, ukhil, arw sakki.
	�Fap arw basainaini swmwndwi Iswrni kamania 
furaywi nujagwn.
	�Gaswibw Adom arw Haoa fapjwng gwmanaifra 
mwnfinjwbgwn.

11. Bisarao ajajel bwrmakou lananwi 
Switanni bisoi ma switw dong?  (3)

	�Fapkou ujikangnaini takwi biw sajai hwjagwn.
	�Safrwmbw mansikou fap-ao dwidenaini takwi biw 
sajai hwjagwn.
	�Jwngni fapni takwi baikonaini batrayao biha jebw 
lwbba gwia.
	�Switana ajajel bwrma janaiao karkmagwn.

12. Bisara gao harsingni nonga. Bini 
ongaywi, mansifra sigangnw Jisukou 
eba gubun bigmakou sibinaini takwi 
saikonaikousw rwkha kalamnai jayw. (1)

	�Nongou. 	   Nonga.
13. Bisarni gahai wngtia benw je Iswra 

fapni jengnakou gianjwng, niaijwng, 
arw dhwrwmiajwng somadan 
kalamnaikou mansifwrnw, Switannw, 
arw gubun mulugfrao thanaifwrnw 
rwkhaywi mitihwsarnw. (1)

	�Nongou. 	   Nonga.
14. Swrgwni bisarni lagwi nwngkou tiari 

kalamnaini takwi Iswra somaikira 
layw nwng jebla bikou nwngni jiuao 
hangkraiw arw nwngni jiukou dwiden 
hwnw gonaiw. Da nwng bikou nwngni 
jiuao habnw hangkraigwn na?

	�Nongou. 	   Nonga.

Gubwirao Bilai

Nwngni mung : 
Nwngtangni Email :

Janbung nambar : 

Nwngtangni tong : 

Nwgwr, Jilla : Raijw : Hadwr : 

Pin : Bwisw takw : Atwn :

Mung tisonnw takai nwngtangni mung, email arw janbung nomborkwo hw. 
Nwngtangni unni guidefwrkwo mwnnw takai “Sabmit” ao click kalam

Nwngtangni fwnangjab  
fwrmaitikwo update kalam: 

http://www.AmazingFacts.org
http://www.AmazingFactsIndia.org
mailto:BibleSchool@AFTV.in
tel:+919169164480
http://userupdate.amazingfactspdf.com/
http://userupdate.amazingfactspdf.com/

